
HoTena Akaiky An’Andriamanitra Ianao
Raha Atao Batisa (Fizarana 2)
Miorina amin’ny boky Inona Marina no Ampianarin’ny Baiboly? toko 18, azo jerena ato amin’ny jw.org.

TANJONA: Hamantatra hoe inona no inoanao ary nahoana, handinika izay ampianarin’ny Baiboly,
ary hijery ny fomba hanazavana an’izay inoanao amin’ny hafa.

INONA AVY NO TOKONY HATAON’NY OLONA IRAY
VAO AZO ATAO BATISA IZY?

1 FANTARO IZAY INOANAO

Inona no mety holazain’ny olona?

Ary ianao, inona no inoanao?

Nahoana ianao no mino an’izany?

Raha omenao fiara ny namanao, dia tsy hoe any aminao ihany ny lakile na hoe ianao foana
ihany no mitondra an’ilay fiara. Rehefa manokan-tena ho an’i Jehovah koa ianao, dia atokanao
ho azy ny fiainanao manontolo, ka lasa izy indray no mifehy anao

2 DINIHO IZAY AMPIANARIN’NY BAIBOLY

Tsy maintsy manao zavatra mampifaly an’Andriamanitra
ny olona iray vao azo atao batisa.
(Jereo ny boky Ampianarina, toko 18, fehintsoratra 8-13.)

Vakio ny Jeremia 20:9 sy ny 2 Korintianina 4:13.
Lasa te hanao inona ny Kristianina rehefa manam-pinoana?

Vakio ny Asan’ny Apostoly 3:19.
Inona avy no tsy maintsy ataon’ny olona iray, raha te hanokan-tena ho an’Andriamanitra izy?

Tsy maintsy manokan-tena ho an’Andriamanitra ny olona iray,
vao atao batisa.
(Jereo ny boky Ampianarina, toko 18, fehintsoratra 14-16.)

Vakio ny Deoteronomia 6:15 sy ny Marka 8:34.
Inona no dikan’ny hoe manokan-tena?

Vakio ny 1 Petera 4:2.
Rehefa avy nanokan-tena ny Kristianina iray, inona ny zava-dehibe kokoa aminy noho izay tiany hatao sy ny
tanjona tiany hotratrarina?

Inona avy ny fiovana efa nataonao mba hampifaliana an’Andriamanitra, ary inona ny fiovana hafa mbola tianao
hatao?

3 HAZAVAO IZAY INOANAO

RAHA MISY MITENY HOE...

Tsy mila mitory izany ny Kristianina, fa rehefa manao ny tsara fotsiny dia tian’Andriamanitra.

DIA AZONAO VALIANA HOE...

Be dia be ny olona mieritreritra hoatran’izany. Amiko anefa dia tokony hitory aho
satria...

Inona ny andinin-teny azonao resahina amin’ilay olona?

Ahoana no hanazavanao an’io andinin-teny io amin’ilay olona?

RAHA MISY MITENY HOE...

Ireny olona mafana fo tafahoatra ireny ihany no mahavita manokana ny fiainany
ho an’Andriamanitra.

DIA AZONAO VALIANA HOE...

Marina fa tsy hoe izay mafana fo be ihany no tian’Andriamanitra. Tokony hanompo azy
amin’ny fo manontolo anefa aho satria...

Inona ny andinin-teny azonao resahina amin’ilay olona?

Ahoana no hanazavanao an’io andinin-teny io amin’ilay olona?

